
 PIRLS (Progress in International Reading Literacy Study – Studimi Ndërkombëtar 
i Progresit në Lexim) është vlerësim ndërkombëtarë që vlerëson arritjet e nxënësve në 
lexim, organizohet që nga viti 2001 në shtetet e ndryshme të botës, është vlerësim që 
përsëritet pas çdo 5 viteve. Vlerësimi PIRLS në vitin 2021 është realizuar në 57 vende, 
ndërsa Kosova merr pjesë për herë të parë. 
 PIRLS 2021 ndodhi gjatë një periudhe dy vjeçare të pandemisë COVID-19.

Korniza e Vlerësimit PIRLS 2021
 PIRLS (Studimi i Progresit në Literaturën Ndërkombëtare) bën vlerësimin e aftësive 
në të lexuar (leximit). Leximi (aftësia e të lexuarit) është baza për arritje akademike të 
suksesshme të nxënësve në përgjithësi si dhe për ngritjet e tyre personale në veçanti.
 PIRLS – nocioni i gjerë që do të thotë aftësia për të lexuar - përbëhet prej dy kom-
ponentëve të cilat përfshijnë:
1. Leximi për kënaqësi 
2. Leximi për informacion – që përdoret si mjet për arritjen e qëllimeve individuale në 

shoqëri (ndryshe quhet lexim për të bërë). 
 Lexuesit konsiderohen se duke njohur strategji të efektshme të leximit dhe 
mënyrën se si reflektojnë mbi të lexuarit (atë që kanë lexuar), ndërtojnë një kuptim në 
mënyrë aktive të bazuar në tekstin e caktuar. Lexuesit përpara, gjatë dhe pas lexim-
it, për ta ndërtuar kuptimin për atë që e lexojnë përdorin një gamë të gjerë të aftësive 
gjuhësore, strategjive njohëse, metakognitive, si dhe njohuritë bazë.
 Përveç kësaj, konteksti i situatës në lexim mund të mbështesë ndërtimin e kuptim-
it duke nxitur angazhimin dhe motivimin për të lexuar, por konteksti gjithashtu mund të 
vendosë kërkesa specifike që mund të mos e mbështesin ndërtimin e kuptimit.

 
Numri i nxënësve të vlerësuar
 Në Kosovë vlerësimi PIRLS u realizua nga 15-25 qershor 2021. Për këtë vlerësim 
janë perzgjedhur 150 shkolla nga të cilat janë përzgjedhur 4874 nxënës të klasave të 
katërta. Në test kanë marr pjesë 4557 nxënës apo 97% të nxënësve të përzgjedhur.

Raportimi i Rezultateve të arritjeve të PIRLS 2021
Rezultatet e arritjeve për të gjitha vendet pjesëmarrëse paraqiten në tabelën 1.

Në tabelën 1.- është paraqitur rradhitja e vendeve sipas rezultateve të vlerësimit PIRLS. 
Kosova renditet e 51-ta (421 pikë) nga 57 vendet pjesëmarrëse. Rezultate më të ulta se 
Kosova kanë 6 vende (Brazili, Irani, Jordania, Egjipti, Maroku dhe Afrika e Jugut). Nën mesa-
taren e shkallës PIRLS janë gjithësej 19 vende, ku nga vendet e rajonit janë Kosova, Maqe-
donia e Veriut dhe Mali i Zi.



Në tabelën 2.- janë paraqitur rezultatet sipas gjinisë. Nga tabela vërejmë se në të gjitha 
vendet pjesëmarrëse vajzat kanë performuar më mirë se sa djemtë. Në nivelin ndër-
kombëtar vajzat kanë 18 pikë më shumë se sa djemtë. Dallimin më të vogël e ka Spanja 
me vetëm 2 pikë dallim, ndërsa dallimin më të madhë e ka Afrika e Jugut me 57 pikë 
dallim. Në Kosovë vajzat kanë performuar me 21 pikë më shumë se djemtë, që është 
afër mesatares ndërkombëtare .



Standardet Ndërkombëtare në PIRLS - ofrojnë një interpretim të mesatares së rezul-
tateve të PIRLS 2021. Arritjet përmblidhen në shkallë (PIRLS) për kuptimin e leximit në 
klasën e katërt. 

Aftësitë dhe strategjitë e të kuptuarit të leximit të demonstruara në PIRLS 2021- 
paraqiten bazuar në Standardet Ndërkombëtare të PIRLS 2021, të cilat ndërtohen 
duke përfaqësuar aftësitë dhe strategjitë e të kuptuarit të leximit sipas kërkesave të 
secilit standard (i ulët, i mesëm, i lartë dhe i avancuar). Nxënësit të cilët arrijnë një pikë 
referimi të caktuar ata gjithashtu kanë arritur të gjitha standardet e mëparshme. Për 
shembull, nxënësit që arrijnë standardin e avancuar ata gjithashtu kanë arritur nivelin 
standardit të ulët, mesatar, dhe standardin e lartë. Në përputhje me dy qëllimet e lex-
imit që ofron Korniza e Vlerësimit të Leximit PIRLS 2021 për tekstet letrare dhe infor-
mative si dhe kërkesat (pyetjet) të ndërtuara për to.

 MASHTI - DCSVL

Kjo përshkruhet në katër pika sipas shkallës 
ndërkombëtare (STANDARDIT):
Standardi ndërkombëtar i avancuar - me 625
Standardi i lartë – me 550 
Standardi i mesëm me 475 
Standardi i ulët me 400

Vlerësimi PIRLS në secilin prej qëllimeve të vlerësimit (leximi për kënaqësi dhe leximi për 
informacion) vlerëson katër proceset e të kuptuarit:
1. Fokusimi dhe marrja e informacionit të dhënë në mënyrë eksplicite,
2. Nxjerrja e konkluzioneve të drejtpërdrejta,
3. Interpretimi dhe integrimi i ideve dhe informacionit,
4. Vlerësimi dhe kritika e përmbajtjes dhe elementeve të tekstit.


